
Dolzarbligi 
O‘zbekistonda ta’lim-tarbiya sohasini isloh qilishning asosiy omillaridan 

biri “shaxs manfaati va ta’lim ustuvorligi”dir. Bu omil davlatimizning ijtimoiy 
siyosatini belgilab berganligi tufayli ta’limning yangi modeli yaratildi. 

Maqsad va vazifalari 
Bugungi kunda uzluksiz ta’lim tizimi, shu jumladan, oliy o‘quv yurtlarining 

raqobatbardosh mutaxassislar tayyorlashdagi rolini oshirish ko‘p jihatdan 
mazkur ta’lim muassasalaridagi innovatsion jarayonlarni tizimli boshqarishga 
bog‘liq bo‘lib qolmoqda. Chunki innovatsion jarayonlarni tizimli boshqarish 
tibbiyot institutlarida o‘quv jarayoni samaradorligini ta’minlash va yuqori 
salohiyatga ega kadrlarni tayyorlashning muhim omilidir. 

Qo‘llaniladigan usullar 
Pedagogik texnologiyalar ko‘p masalalarni qamrab oladi: jumladan, nazariy 

va amaliy kimyoning an’anaviy vositalari yordamida ko‘rsatib bo‘lmaydigan 
ko‘pgina jarayonlarning dinamik modellarini komputer yordamida animatsiya 
qilib, multimedia mahsulotlari tayyorlash va ulardan foydalanib komputer 
darslarini o‘tkazish va shu dasturga kiritilgan ta’lim mavzusiga oid test savollari 
yordamida talabalarning o‘zlashtirish darajalarini aniqlash, dars jarayonida 
talabalarni faollashtiruvchi xorijiy davlatlar olimlari tomonidan ishlab chiqilgan 
va sinovdan o‘tkazilgan innovatsion texnologiyalardan foydalanish, shuningdek, 
mavzuga oid Respublikaning tabiiy kimyoviy zaxiralari va ulardan kimyoviy 
mahsulotlar ishlab chiqarishni bayon etish, qadimiy Sharq mutafakkirlarining 
kimyoga oid meroslaridan va O‘zbekiston kimyogar olimlarining kashfiyotlaridan 
darsda foydalanish va boshqalarni qamrab oladi. 

Xulosa 
Insonning boshqa mavjudotlardan farqi – oldiga ma’lum bir maqsad qo‘yib, 

so‘ng unga tomon harakat qilishidadir. Kishi maqsadi sari qiladigan harakati 
(faoliyati) jarayonida muayyan tabiiy va sun’iy to‘siqlarni yengib o‘tadi. Bu 
to‘siqlarni bartaraf etish uchun u bir qator tadbir va choralardan foydalanadi.  

Maqsadga yetishda muayyan to‘siqni yengib o‘tish uchun qo‘llaniladigan 
tadbir va choralar majmui usul deyiladi. 

